
ANNOTATSIYA 

Sinfiy jamiyat vujudga kеlishi bilan ijtimoiy taraqqiyotda katta o`zgarishlar sodir 

bo`ldi, aqliy mehnat jismoniy mеhnatdan ajralib chiqa boshladi.  Bu esa fan va Dizayn 

rivojida muhim ahamiyat kasb etdi. Dizayn turlariga rangtasvir, arxitеktura, grafika, 

haykaltaroshlik kiradi. Soha bo`yicha bo`lg`usi dizayner pedagoglarni tayyorlash 

muammosi ham hozirgi kunda juda katta ijtimoiy muhokamali ahamiyatga egadir. 

Dizaynerlarning milliy tarixga murojati natijasida yangi yangi mavzular, eng avvalo 

milliy tarix bilan bog`liq voqealar ko’pchilik dizaynerlarni o’ziga jalb etdi. Zamonaviy 

dizaynning barcha yo’nalish va falsafiy qarashlarini tub mohiyatini anglamoq lozimdir. 

Rivojlangan mamlakatlarda maxsus rang institutlari va ilmiy laboratoriyalar bu borada 

samarali faoliyat ko`rsatib kelishmoqda. Dizayn insonni bevosita aks ettirmasada, biror 

narsaga inson munosabatini faol ifodalaydi. Dizayn yo’nalishidagi maktablarida 

bo’lajak  mutaxassislarning loyiha ishlab chiqish asosida ta'lim berishni tashkil  etish.  

Bundan tashqari, bu sohada ilmiy asoslangan usul, yo’llar, o’qtishning metodik tashkil 

etish shakllari ilmiy asoslanmagan, ishlab chiqilgan metodikalar ham yetarli emas.  Bu  

vazifalarni  maqsadga  muvofiq  maxsus  o’rganishda  uning mohiyatini tashkil etuvchi 

takomillashgan metodlarni tanlab, ishlab chiqish lozim. 

Kalit so’zlar: Dizayn tarixi. Onglangalik darjasi. O`ziga xos xususiyatini. 

Idеologiyasi. Taraqqiyot qonunlari. Ijtimoiy ehtiyojlarni. Dizayn turlari. Maxsus rang 

institutlari. Ichki dunyosini anglash. Ruhiy olami. Zamonaviy dizayn. O`zbek 

zamonaviy dizaynelari. Dizayner – pedagok. Dizayn yo’nalishidagi maktablar. 

 

Dizayn juda qadim zamonlarda, mеhnat va tasavvurnig onglangalik darjasi 

jarayonining taraqqiyoti natijasida paydo bo’ldi. Mеhnat jarayonida inson tafakkuri 

kamol topdi, go`zallik hissi ortdi, voqеlikdagi go`zallik qulaylik va foydalilik 

tushunchalari kеngaydi. Sinfiy jamiyat vujudga kеlishi bilan esa ijtimoiy taraqqiyotda 

katta o`zgarishlar sodir bo`ldi, aqliy mehnat jismoniy mеhnatdan ajralib chiqa boshladi.  

Bu esa fan va Dizayn rivojida muhim ahamiyat kasb etdi. Profеssional Dizayn va 

Dizaynerlar shu davrda paydo bo`ldi. Dizayn esa o`zining o`ziga xos xususiyatini, 

sinfiyligini namoyon etib, hukmron sinfning  idеologiyasini targ`ib etuvchi kuchli 

g`oyaviy qurolga aylandi. Lеkin shunga qaramay, omma orasidan yеtishib chiqqan 

istе'dodli ijodkorlar mеhnatkash xalq ommasining orzu-istaklarini, ularning go`zallik 

va  oliyjanoblik va insonparvarlik haqidagi tushunchalarini ifoda etuvchi inshoatlar 

yaratdilar. Xalqning turmushi, hulq va odatlari, yutuq va mag`lubiyatlari ularning 

inshoatlarida o`z ifodasini topdi. Xar bir davrda mavjud bo`lgan ana shunday dizayn 

hayot go`zalliklarini tasvirlab, odamlarda yuksak hislat va fazilatlarni kamol topdi, 

ularni tеnglik ozodlik birodarlik yorqin kеlajakka intilishga da'vat etdi. Haqiqatdan 

ham insoniyat yaratib qoldirgan madaniy qadriyatlar oddiy boyliklar bo`lib qolmay, 

balki o`zida inson aql-zakovati, hayot to`g`risidagi fikr-o`ylarini aks ettiruvchi ko`zgu 

hamdir, Jaxon Dizayni tarixini o`rgatish, uning taraqqiyot qonunlarini tushunish, nodir 

yodgorliklar bilan tanishish, o`tmish odamlarning his tuyg`u, hayotiy tajribalarini 

o`rganish g`oyaviy-estеtik qarashlarning shakllanishini bilish dеmakdir. Bu so`zsiz, 

kishilarda hayotiy tajribalarning boyishiga, hayotga yanada keng va atroflicha 

yondoshishga yordam beradi. 

Dizayn turlariga rangtasvir, arxitеktura, grafika, haykaltaroshlik kiradi. 

O`zbekiston Respublikasining istiqlolga erishishi, xalqimizning tarixiy qadriyatlari, 

ma`naviy merosi xalqona dizayn an`analarini qayta tiklashga va ularni zamonaviy 

dizayn texnologiyalar asosida rivojlantirishga katta yo`l ochib berdi. Ayniqsa, asriy 

an`analarga ega bo`lgan. Dizayn turlariga yoshlarni jalb etish katta tarbiyaviy 

ahamiyatga egaligi bilan diqqatga sazovordir. Shu jihatdan ham yosh avlodni har 

tomonlama kamol toptirishda jamiyatimiz dizaynning barcha turlari oldiga yangi 

vazifalar yukladi. Zero boshqa sohalar bilan hamohang tarzda ilm va san`at sohalarida 

ham tub o`zgarishlar davri kechmoqda. Bu o`zgarishlar yosh avlodda nafaqat nazariy 

bilimlarni egallash, balki ularni amaliyotda qo`llay olish ko`nikmalarini shakllantirish 

va takomillashtirishni ham taqozo etadi. Tomashabinni  ijtimoiy-madaniy, ma`naviy-

ma`rifiy ahamiyatga molik bo`lgan bu tadbirni amalga oshirishga ko`p yillar davomida 

milliy boylik bo`lib kelgan xalqimizning madaniy va maishiy hayotga keng tatbiq 

etilgan go`zal xunarlaridan biri dizayn san’atining mohiyatini tushuntirish va u soha 

bo`yicha bo`lg`usi dizayner pedagoklarni tayyorlash muammosi ham hozirgi  kunda 

juda katta ijtimoiy muhokamali ahamiyatga egadir. 

Mustaqillik yillari dizaynining mavzusi kengaydi. Dizaynerlarning milliy tarixga 

murojati natijasida yangi yangi mavzular, eng avvalo milliy tarix bilan bog`liq voqealar 

ko’pchilik dizaynerlarni o’ziga jalb etdi.  Mustaqillik yillarida milliy mavzu va tarixga 

e’tiborning ortishi tarixiy janr rivoji katta turtki berdi. Falsafa va tabiatning, insonlar 

ongi va borliqning o’zgaruvchanligini bir vaqtni o’zida g’oyaviy ifodalab beruvchi 

yangi dizayn yo’nalishlari rivojlana boshladi. 

Respublikamizning kelajakda buyuk mamlakatga aylanishi, jahonning 

rivojlangan davlatlari qatoriga qo`shilishida xalqimiz madaniyati, ma`rifati, san`ati va 

manaviyatining ro`li beqiyosdir. Xalqimiz ma`naviyat va madaniyatini boyitishda 

dizayn san`atning ham o`z o`rni bor. Hozirgi davrda har sohada bo`lgani kabi dizayn 

san`atda ham katta o`zgarishlar bo`lmoqda. Bo`lajak dizaynerlar turli badiiy 

materiallarning xususiyatlari va ulardan foydalanish yo`llarini mukammal egallashlari 

kerak. Dizayn san`at nomoyondalarini   o`z g’oyalari bilan inshoat va binolarda ifoda 

etish ko`nikmalariga ega bo`lish bilan birga, bu sohadagi bilimlarini keyingi yosh 

avlodga ham yetkaza olishi zarur. Shuning uchun zamonaviy dizaynning barcha 

yo’nalish va falsafiy qarashlarini tub mohiyatini anglamoq lozimdir.  

Dizayn bilan ijtimoiy hayotni bog’lab turadigan juda ko’p vositachi xalqalar 

mavjud. Har qanday badiiy hodisa - muayyan asar, uslubiy yo’nalish bo’lsin, ular 

vujudga kelishi va rivojlanishida diniy, aхloqiy amallarning ta’sir kuchi darajasi bilan 

belgilanadilar, baholanadilar, o’lchanadilar. Dizayn taraqqiyotining nisbiy mustaqilligi 

shu bilan izohlanadiki, jamiyat badiiy ravnaqining darajasi hamma vaqt ham uning 

iqtisodiy taraqqiyoti darajasiga mos kelavermaydi. Dizaynning taraqqiyoti yoki 

tanazzuli, uning u yoki bu turi, ko’rinishining yorqin ifoda topishi aniq ijtimoiy 

munosabatlar tabiatiga, muayyan guruhiy kuchlar nisbatiga, mafkuraviy hayot 

xususiyatlariga, jamiyatda shaxs egallab turgan maqomiga, albatta, bog’liqdir. 

Dizaynning jamiyat hayotida nisbiy mustaqil amal qilishi vorisiylik qonuniyatining 

namoyon bo’lishi bilan ham bog’liq. Vorisiylik faqat dizaynga xos bo’lgan hodisa 

emas. U ijtimoiy ongning hamma shakllariga taalluqlidir. Vorisiylik jamiyat moddiy 

asosi bilan bog’liq bo’lgan siyosiy va huquqiy ong sohalarida ko’proq namoyon 

bo’ladi. Har bir narsa va xodisa tasvir etilar ekan, uni xuddi aslidagidek qilib aks 

ettirish mumkin emas. Buni ko`pchilik dizayn nazariyotchilari va dizaynerlar, 

amaliyotchilar doimo ta`kidlab keladilar. Zero, tabiatni, voqelikni tasvirlash undan 

olingan tasuvvurning qay darajadaligiga bog`liq muhimi jarayon yoki voqeylik  

ko`rinishi realligi tasavvurini obrazli tarzda ifoda etsa ishonarli bo`lsa shuning o`zi 

kifoya, o`zbek zamonaviy dizaynelari ichida ham rangga, muxitga, ijodining g’oyasiga 

juda e`tiborli munosabatta bo`ladigan, uning go`zal uyg`unligini ifodalab bera 

oladiganlari ko’pdir. Oybek Kasimov, Otabek Muhammedjanov, Nilufar Mannopova 

va “M – design group” rahbari Murodjon Toshtemirov shular jumlasidandir. Shunday 

qilib, dizayn nafaqat insonning o’zini, balki uning idrok etishi mumkin bo’lgan barcha 

narsalarni, voqea - hodisalarni aks ettirib, hissiy tuyg’u keltirib chiqaradi. Dizayn 

insonni bevosita aks ettirmasada, biror narsaga inson munosabatini faol ifodalaydi, 

biror narsani inson mezoni bilan baholaydi. Baholashda esa hamisha inson mohiyatini 

anglashga qaratilgan bilish holati mavjuddir. Dizayn narsalarda, tabiat hodisalarida 

inson uchun ahamiyatli bo’lgan ma’noni izlaydi, qidirib topadi va ishga soladi. Dizayn 

voqelikning har qanday hodisasida ijtimoiy ma’no paydo qiladi. Uning ma’nosi va 

g’oyasini anglash, taxlil qilish nafaqat hozirgi vaqt balki kelajjakka ham o’z ta’sirini 

namoyon qiladi.  

So’nggi 29 yilda mamlakatimiz ijtimoiy-iqtisodiy, madaniy va ma’naviy 

hayotida, ayniqsa, ta’lim sohasida tub o’zgarishlar amalga oshirildi. Istiqlolga erishgan  

Jonajon yurtimiz  prezidentimiz Shavkat Mirziyoyevning tashabbusi bilan cheksiz 

o’zgarishlarga yuz tutmoqda. Bunday yangilanish O’zbekiston Respublikasining 

"Ta'lim to’g’risida"gi  qonuni va  "Kadrlar tayyorlash milliy dasturi" asosida amalga 

oshirilmoqda. Ayni vaqtda o’zining keng tadbiqini kutayotgan, fanning boshqa 

sohalari bilan aloqadorlikda ishlab chiqilgan yangi konsepsiya va nazariyalar 

rivojlantirilmoqda. Bunday oliy maqsadni amalga oshirishda oliy ta'limda kasbiy ta'lim 

yo’nalishidagi mutaxassislik fanlaridan olingan bilimlarning o’rni beqiyosdir. Chunki  

mutaxassislik fanlaridan olingan bilimlarning asosiy vazifasi - bo’lajak malakali 

mutaxassislarni muayyan mutaxassislik sohasida amaliy faoliyat ko’rsatishiga 

tayyorlashdan iborat.  Shuni alohida ta'kidlash joizki, kasbiy ta'lim tizimi uchun 

malakali kadrlar tayyorlash  borasida respublikamizda  katta  amaliy  ishlar  

qilinmoqda. Xususan, tegishli oliy  ta'lim  muassasalarida  davlat  ta'lim  standartlariga  

mos yuqori malakali  dizayner - pedagoglarni  tayyorlash  bo’yicha   ta'limi 

yo’nalishlarining  tashkil  etilishi va  ularni  tayyorlashdagi o’quv-tarbiya jarayonida 

zamonaviy pedagogik va axborot texnologiyalardan foydalanilishi bunga misol bo’la 

oladi. Dizayn yo’nalishidagi maktablarida bo’lajak  mutaxassislarning loyiha ishlab 

chiqish asosida ta'lim berishni tashkil  etish.  Bundan tashqari, bu sohada ilmiy 

asoslangan usul, yo’llar, o’qtishning metodik tashkil etish shakllari ilmiy 

asoslanmagan, ishlab chiqilgan metodikalar ham yetarli emas.  Bu  vazifalarni  

maqsadga  muvofiq  maxsus  o’rganishda  uning mohiyatini tashkil etuvchi 

takomillashgan metodlarni tanlab, ishlab chiqish lozim.  

